
ja Johannesi celki nuft:

„Du ædne galgga Marja læt!“





6. Jos vašotuvvut galgam mon

ja guoddet ruosa maïlmest,

de vuolggat munji, Jesusam,

ovt Ibmel mana vækkenam!





7. Go rievar gađai suddoides,

de bestui jamededines:

Don celkik: „Paradiasist

don galgak odne muina læt!“





8. Mu adda maid jamedin

dust, Jesus, oaǯǯot jeđđitus;

Mu væket ječčam buoredet

ja alme ilo muosatet!





9. Dat njæljad sadne hirbmos læi,

man laǥaš i læk gullujum:

„Mu Ibmelam, mu Ibmelam

o manne muo læk guođđelam!“





10. Mu diti šaddik oanekaš

don guđđujuvvut Ibmelest,

vai im mon guđđut šaddaše

šat jabmem sisa goassege,





11. Son celki dasto: „Goikam mon!“

ja eddik jukkat oaǯoi son;

Mu suddoid diti, Jesusam,

don jukkik bačča sape dam!

